
Ilisimatitsissutit 

 

Katersortarfik Ilulissat aningaasaliiffigineqarnissaminik aammaarluni qinnuteqarpoq. 

Katersortafik Ilulissat nipilersorluni atortorissaarutinik pisiniarniarluni Najukkami Ataatsimiititaliaq 

qaammat maj 2023 allatigut qinnuteqarfigivaa. Najukkami Ataatsimmiititaliap junimi ileqquusumik 

qinnuteqaat oqaluuserivaa, Katersortarfillu paasissutissanik annertunerusunik tunniusseqqullugu 

allaffigineqassasoq aaliangerlugu. Aaliangiineq naaperlugu peqatigiiffik passissutissanik aaliangersimasunik 

tunniussinissaanik allakkatigut kissaateqarfigineqarpoq, paasissutissat pissarsiarerusutat ulloq manna 

tikillugu suli tunniunneqanngillat. Katersortarfik Ilulissat nipilersorluni atortorissaarutinik pisiniarniarluni 

Najukkami Ataatsimiititaliaq aammarluni qaammat juli 2023 qinnuteqarfigivaa. Paasissutissat qinnuteqaatip 

aaliangiiffigineqarnissaanut pingaarutilimmik pisariaqartinneqartut tunniunneqarnissaat siunertaralugu 

Katersortafik Ilulissat allattoqarfimmit allakkatigut attavigineqarpoq. 

 

ORI-01-01 Siullermeerluni qinnuteqaat 

ORI-01-02 Paasissutissanik piniarluni allagaq 

ORI-01-03 Aappasaannerluni qinnuteqaat 

ORI-01-04 Paasissutissanik piniarluni allagaq 

 

 

Qoororsuup Seersuillu aqquserngisa akornanni ikaartarfiliassaq. 

 

Teknikkeqarfik suleqatigalugu suliarinnittussaq nutaamik neqqoruuteqarnissaanik qinnuigivneqarpoq. 

Akissuteqartoqariarpat suliarinninnissaq aallatinneqassooq. Assaanissat siullermik neqooroorummut 

ilaatinneqarsimanngitsut teknikkeqarfimmiit allattoqarfimmut ilisimatitsissutigineqaramik. 

 

ORI-02-01 Teknikkeqarfimmut saaffiginnissut 

 

 

Qinngutit ikkussuunneqarnissaanut suliap killiffia. 

 

Nunaminerstat qinngutinut inissiffigisassatut Najukkami Ataatsimiititaliap toqqagai, qaammat februar 2023 

kommunip nunaminertalerinermut immikkoortortaqarfianut allatoqqarfiup qiinuteqaatigivai. Suliassaq 

ingerlanneqartoq allatoqarfiup ilisimavaa, taamaakkaluartoq aaliangiinermik ulloq manna tikillugu 

ilisimatinneqarani. 

 

ORI-03-01 Teknikkeqarfimmut saaffiginnissutit 

 

 

Ikaartarfimmi qullilikkamik allagartaq  

 

Suleqqarfik suliassamik naammassisinnaasoq aallarniutaasumik ukioq kingulleq allattoqarfimit 

attavegineqarpoq, taamani paasinarpoq suliassamik soqutiginnittoq, ukiuuineranili suliarisinnaanagu 

ilisititsimmat qaammallu juli naasimalermat qaammat una allaffigalugu suliarinnissinnaanersoq 

allattoqarfimmit aperineqarpoq.  

 

ORI-04-01 Suliffeqarfimmut saaffiginissutit 

Najukkami Ataatsimiititaliap suleriaasia 
 

Najukkami Ataatsimiititaliap suleriaasissaanik saqqummiussisoqassasoq ilaasortamit 

siunnersuutigineqarmat, ataatsimiititaliap kingullermik ileqquusumik ataatsimiinerani oqaluuserisassanut 

ilanngullugu saqqumiunneqarpoq, oqaluuserisassalli akuerineqarmata sammisaq ileqquusumik 

ataatsimiinnissamut tulliuttumut kinguartinneqarpoq. Saqqummiussinermi pisortaaneq peqataasussaavoq 

massakkulli paasinarsivoq pisortaanerup ataatsimiinissami sulinngiffeqarnera pissutigalugu 

peqataasinnaanera qulakkiivissorneqarsinnaanngitsoq, taamaammat sammisaq ukioq manna naatinnagu 

kingusinnerusukkut oqaluuserisassanngorlugu saqqummiunneqassooq. 

 

 

Najukkami Ataatsimiititaliap containereqarniarnera 

 

Najukkami Ataatsimiititaliaq nammineq pigisassaminik containerisiniarluni aaliangernikuuvoq, tamannalu 

tunngavigalugu  periarfissaasinnaasut allattoqarfimmit misissorneqarput, ilaatigut teknikkeqarfik 

oqaloqatigalugu. Teknikkeqarfiup ilisimatitsissutigivaa containeri 40 fodsimik angissusilik eqqaavissuup 

eqqaani inissisimasoq Najukkami Ataatsimiititaliap pigisaanik inissivittut ullumikkut atorneqartoq, 

taasumalu ilaanna immerneqarsimasoq ilanngullugu ilisimatitsissutigalugu. Tamaammat teknikkeqarfiup 

neqoroorutigivaa containeri taanna Najukkami Ataatsimiititaliap pigisaanut toqqorsivissatut 

allagartalerneqassasoq, taamaalilluni Najukkami Ataatsimiititaliaq containerisinissaminut 

aningaasartuuteqassanini.  

 

 

Saligaatsoq 2023 ingerlanneqarnerani aningaasartuutit 

 

Saligaatsoq 2023-ip iungerlanneqarneranut aningaasartuutit Najukkami Ataatsimiititaliap akiligassai, 

aningaasartuutinut suli ilanngunneqarsimanngillat, taamaammat aningaasat killiffiani ilaanatik.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Aaliangiineq: 

Sag nr. Sammisaq Bilag nr. 001 

ILUNA 044-23 Ilulissani Najukkami Ataatsimiititaliamut 

aningaasaliissutit killiffiat 

Journal nr.  

 

Uteqqiineq: 

 

Ilulissani Najukkami Ataatsimiititaliamut aningaasaliisutinik atuinerup killiffia saqqummiunneqarpoq. 

 

Suliap saqqummiunnera: 

 

Ilulissani Najukkami Ataatsimiititaliamut kommunalbestyrelsip ukiumut 2023-imut aningaasaliissutaanik 

atuinerup killiffia ulloq 9. august 2023 ilanngullugu ataani takuneqarsinnasutut naatsorsorneqarpoq. 
 

 

Ukiup taamaalinerani akiligassiissutit akilerneqartut ikinneri pissutigalugit aningaasartuutit 

maannakkuugallartoq annikkikkallarput, sanartugassat assigiinngitsut aallartinneqariarpata aningaasartuutit 

annertuumik qaffassapput. Taamaammat maannakkumiit aningaasaliiffigineqarusullutik qinnuteqartut 

mianersortumik aaliangiiffigisariaqassapput, ukioq kingullermisut aningaasaliissutit sinnerlugit 

aningaasartuuteqarnissaq pinngitsoortikkumallugu. Taassuma saniatigut kommunalbestyrelsi kingullermik 

ataatsimiikkami ukioq mannamut aningaasaliissutit tamarmik 2%-imik sipaarfigineqassasut aaliangerpoq. 

Tamatuma kingunerissuuaa Najukkami Ataatsimiititaliap ukiup sinneranut aningaasaruutigisinnaasai 

koruunit 2003.933-iunatik koruunit 1.955.193-iusut. 

 

Aningaasaqarnermi kingunerisinnaasat: 

 

Atuinerup taamatut inissisimanerata ukiup sinnarnut suliniutinut assigiinngitsunut aningaasaliinissaq 

periarfissaarutippaa. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Kommunit Namminersorlutillu Oqartussat missingersuutaat naatsorsuutaallu pillugit Inatsisartut 

inatsisaat nr. 26, 28. november 2016-imeersoq 

 

Suliamik isumaginninneq: 

 

Ilulissani Najukkami Ataatsiititaliaq 

  

Najukkami Ataatsimiititaliaq      

Najukkami Ataatsimiititaliaq Miss. 2023 Tap 2023 Iluar. 2023 Atuineq Sinneruttut Atuineq % 

Tusarniaanernut 825.000   825.000 385.313 439.687 46,7% 

Kultureqarnermut 750.000   750.000 53.774 696.226 7,17% 

Timersornermut 769.000   769.000 0 769.000 0% 

Inuiaqatigiinnut 100.000  100.000 920o 99.080 0,92% 

Najukkami Ataatsimiititaliaq 2.444.000 0 2.444.000 440.007 2.003.993 18,0% 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Allattoqarfiup Ilulissani Najukkami Ataatsimiititaliamut inassutigivaa aningaasaliissutinik atuinerup 

killiffianik saqqummiusineq tusaatissatut ataatsimiititaliap tigussangaa. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 001-01: Balance 

Bilag 001-02: Angaju Lennert Sandgreen & Frederiuk Elsner 

Bilag 001-03: Meeqqat ulluanni tusarnaartitsineq 

Bilag 001-04: Ikaartarfik toqusut inaata eqqaaniittoq 

Bilag 001-05: Meeqqat ulluani agguaassat 

Bilag 001-06: Meeqqat ulluanut atatillugu tikisitap ineqartinnera  

Bilag 001-07: Pisiat qallunaat nunaannit assartorneqarnerinut aningaasartuutit 

Bilag 001-08: Nipilersortitsinermut aningaasartuutit 

Bilag 001-09: Aningaasartuut Najukkami Ataatsimiititaliamut attuumassuteqanngitsoq 

 

 

Aalajangiineq: 

Sag nr. Sammisaq Bilag nr. 002 

ILUNA 045-23 Najukkami Ataatsimiititaliamut neqoroorut Journal nr.  

 

Uteqqiineq: 

 

Najukkami Ataatsimiititaliamut neqoroorummik allattoqarfimmut tunniussisoqarpoq. 

Suliami uani neqoroorut ataatsimiititaliap oqaluuserissuaa aaliangiiffigalugulu. 

 

Suliap saqqummiunnera: 

 

Suliffeqarfik AGERSKOV Consulting toqqaannartumik aallakaatitsinermi atortunik Ilulissani Najukkami 

Ataatsimiititaliap pisinissaanik neqorooruteqarpoq, taasunga ilanngullugu atortorissaarutit atorneqarnissaanut 

pikkorissaanissamik suliffeqarfik neqoroorpoq.. 

 

Iluarsiinissamut siunnersuut – sammisanut tunngatillugu nalilersuineq 

Toqqaannartumik aallakaatitsinissinnaaneq immikkut ittumik akuersissuteqarluni pisinnaavoq. 

Neqoroorutigineqartut sarsuatitsilluni aallakaatitsinermut atortuupput, peqatigiiffiit imminnut ingerlattut 

imaluunnit namminersorlutik suleqqarfittut ingerlasut aallaatitsillutik atorsinnaasaat. Pisortat immikkut 

illuinnartumik akuersissummik peqartinnatik kikkunnit tamanit tusarnaarneqarsinnaasunik imaluunniit 

isuginnaaneqarsinnaasunik aallakaatitsisinnaanngillat. Najukkami Ataatsimiititaliat kommunalbestyrelsinit 

pilersitaanertik tunngavigalugu pisortat oqartussaaffiisa iluani inissisimapput taamaammallu 

toqqaannartumik aallakaatitsinnaanerat inerteqqutaalluni, namminersorlutik ingerlataqartunik 

unammilleqqusaannginnertik patsisigalugu. 

 

Ingerlariaqqinnissaq 

Neqoroorummut qujannaarluni Ilulissani Najukkami Ataatsimiititaliaq neqorooruteqartumut allakkatigut 

akissuteqassooq. 

 

Aningaasaqarnermi kingunerisinnaasat: 

 

Aaliangiineq aningaasaqarnermi kinguneqaasanngilaq. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 

Suliamik isumaginninneq: 

 

Ilulissani Najukkami Ataatsiititaliaq 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Neqoroorummut qujaannarluni ataatsimiititaliaq aaliangiissasoq.  

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 002-01: Neqoroorut. 

 

 

Aalajangiineq: 

Sag nr. Sammisaq Bilag nr. 003 

ILUNA 046-23 Ikartarfiliornissamik siunnersuut Journal nr.  

 

Uteqqiineq: 

 

Kaaleraq Poulsenip Aqqutaata Nuisariannguullu akornanni ikaartarfiliortoqarnissaanik siunnersuummik 

allattoqarfimmut tunniussisoqarpoq. 

Suliami uani Najukkami Ataatsimiititaliap siunnersuut oqaluuserissuaa aaliangiiffigalugulu. 

 

Suliap saqqummiunnera: 

 

Aqqutip maniittuunera siallersimatillugulu aammalu illuniit kuutitat pissutigalugit ukiukkullu aputeqartillugu 

sermeqartillugulu quasattuunera pissutigalugu ikaartarfeqarnissaa pisariaqartoq siunnersuuteqartup taamatut 

siunnersuuteqarnerminut tunngavilersuutigivaa. 

Illoqarfimmi maani najugaqartunit takornarissanillu aqqutigineqarluartuusoq siunnersuuteqartup 

ilanngullugu erseqqisaatigivaa.  

 

Iluarsiinissamut siunnersuut – sammisanut tunngatillugu nalilersuineq 

Ilulissani innuinnaat aqqutaasa arlallit ikartarfiliorneri pioreersullu iluarsaanneri taarsersorneri Najukkami 

ataatsimiititaliap maanakkumut anigaasarsilersuiffigisarpai. Ukioq 2023 aallarnerfigalugu 

kommunalbestyrelsi inuttussuseq naapertorlugu sanaartugassanut aningaasaliissutit agguarneqartarneri 

atuuttilerpaa, tamatuma kingunerisaanik Najukkami Ataatsimiititaliat illoqarfimminni 

sanaartorterusutaminnik kissaatitik suleqatigiisitamut saaqqummiussinnanngorpaat. 

 

Ingerlariaqqinnissaq 

Najukkami Ataatsimiititaliap siunnersuut nammineq aningaasalersussanerlugu imaluunniit Ilulissat 

illoqarfiani sanaartugassanut kommunalbestyrelsimit aningaasalersorneqartussat tulleriissaarnerinut 

ilanngunneqassanersoq aaliangiiffigissuuaa. 

 

Aningaasaqarnermi kingunerisinnaasat: 

 

Ikaartarfiliornermut akiliutissat aningaasat atungassanngortitaasimasut iluanni matussutissaqarput. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 

Suliamik isumaginninneq: 

 

Ilulissani Najukkami Ataatsiititaliaq 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Siunnersuutip nammineq aningaasaliiffigissallugu aaliangiissasoq. 

 

imaluunniit 

 

Sanaartugassat Ilulissat illoqarfiani sanaartugassat kommunalbestyrelsimit aningaasaliiffigineqartussat 

tulleriissaarnerinut ilanngunneqarnissaanut siunnersuuteqarnissani aaliangiissasoq. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 003-01: Siunnersuut. 

 

 

Aalajangiineq: 

Sag nr. Sammisaq Bilag nr. 004 

ILUNA 047-23 Erinarsornermik pikkorissaanissamik 

neqoroout 

Journal nr.  

 

Uteqqiineq: 

 

Erinarsornermik pikkorissaanissamik 2023-mi pisussamik neqoroorummik allattoqarfimmut 

tunniussisoqarpoq. 

Suliami uani Najukkami Ataatsimiititaliap neqoroorut oqaluuserissuaa aaliangiiffigalugulu. 

 

Suliap saqqummiunnera: 

 

Operamik erinarsortartoq Josef Lund Josefsen erinarsornermik soqutigisalinnik erinarsoqatigiinnik, 

meeqqanik, inuusuttunik, inersimasunik utoqqarnillu ulluni septemberip 4-aniit 14-at ilanngullugu tiimini 

80-ini Ilulissani erinarsornermik pikkorissanissaminik neqorooruteqarpoq. 

 

Iluarsiinissamut siunnersuut – sammisanut tunngatillugu nalilersuineq 

Ilisimaneqarluarpoq erinarsorneq kalaallit inuiattut piorsarsimassutitsinnut ilaasoq aamma 

erinarsoqatigiinneq sammissaaqartitsinermut ilaatigut atorneqartartoq takuneqartualluni, taamaammat 

pikkorissaaneq Ilulissat illoqarfiani sammisassaqartitsiniaanerup nukittorsarneqarnissaanut 

ilaatinneqarsinnaasoq isumaqarfiginarpoq. 

 

Ingerlariaqqinnissaq 

Najukkami Ataatsimiititaliap neqoroorut  pillugu aalianginera tunngavigalugu neqorooruteqartoq 

allakkatigut ilisimatinneqassooq  

 

Aningaasaqarnermi kingunerisinnaasat: 

 

Ikaartarfiliornermut akiliutissat aningaasat atungassanngortitaasimasut iluanni matussutissaqarput. 

 

Inatsisitigut tunngavigisat aamma toqqammavissiisutut allagaatit: 

 

 Kommunit aqunneqarnerat pillugu Inatsisartut inatsisaat nr. 29, 17. november 2017-imeersoq 

 Avannaata Kommuniani Najukkami Ataatsimiititaliat Suleriusissat ulloq 27. september 2021-

imeersoq 

 

Suliamik isumaginninneq: 

 

Ilulissani Najukkami Ataatsiititaliaq 

Inassuteqaat: 
 

Ilulissani Najukkami Ataatsimiititaliamut inassuteqaat. 

 

Neqoroorut akuerialugu aaliangiissasoq. 

 

imaluunniit 

 

Neqoroorummut qujaannarluni aaliangiissasoq. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

Ilanngussat: 

 

Bilag 004-01: Siunnersuut. 

 

 

Aalajangiineq: 

